ԻՐԱՎԱԿԱՆ ԱԿՏԻ ՆԱԽԱԳԾԻ ԸՆԴՈՒՆՄԱՆ ՀԻՄՆԱՎՈՐՈՒՄԸ ԵՎ ՀՀ ԿԱՌԱՎԱՐՈՒԹՅԱՆ 2010թ. ՀՈԿՏԵՄԲԵՐԻ 28-ին ՆԻՍՏԻ ԹԻՎ 42 ԱՐՁԱՆԱԳՐԱՅԻՆ ՈՐՈՇՄԱՆ ՀԱՄԱՁԱՅՆ ՊԱՀԱՆՋՎՈՂ ՏԵՂԵԿԱՆՔՆԵՐԸ
	               Իրավական ակտի հիմնավորումը

	1.
	Անհրաժեշտությունը

	
	Սույն իրավական ակտի ընդունման անհրաժեշտությունը ծագել է Միջազգային Զարգացման Ընկերակցության և Հայաստանի Հանրապետության միջև կնքված «Դատաիրավական բարեփոխումներ երկրորդ ծրագիր»-ով նախատեսված ՀՀ Տավուշի մարզի Իջևան քաղաքում դատարանի նոր շենքի կառուցումը իրականացնելու համար: 

Սույն իրավական ակտի ընդունման անհրաժեշտությունը բխում է Հայաստանի Հանրապետության վարչապետի 2007թ. հունիսի 2-ին N 371-Ն «Հայաստանի Հանրապետությանը տրամադրվող վարկային և դրամաշնորհային միջոցների հաշվին իրականացվող «Դատաիրավական նարեփոխումներ երկրորդ» ծրագրի կառավարման խորհրդի կանոնադրությունն ու խորհրդի անհատական կազմը հաստատելու մասին»  որոշման 1-ին կետով հաստատված կանոնադրության 23-րդ կետի  պահանջներից, քանի որ իրավական ակտով հաստատվող պայմանագրի արժեքը գերազանցում է 350 մլն դրամին համարժեք գումարը:  

	2.
	Ընթացիկ իրավիճակը և խնդիրները

	
	Ներկայումս ՀՀ Տավուշի մարզի ընդհանուր իրավասության դատարանի Իջևան քաղաքի նստավայրը ներկայումս օգտագործում է մակերեսներ, որոնք չեն համապատասխանում դատարանների շենքերին ներկայացվող չափանիշներին և դատարանում պատշաճ ապահովված չէ դատարանի բնականոն և անվտանգ աշխատանքի կազմակերպումը: Այդ իսկ պատճառով տվյալ նստավայրի համար տեղական մարմինների կողմից հատկացվել է հողատարածք, որի սահմանենրում նախագծվել է նոր դատարանի շենքային համալիրը: Շենքային համալիրի կառուցման պարագայում տվյալ նստավայրի դատարանը ամբողջապես կապահովվի անհրաժեշտ այնպիսի աշխատանքային մակերեսներով, որոնք կհամապատասխանեն դատարանի շենքերին բնորոշ միջազգային չափանիշներին: 

	3.
	Տվյալ բնագավառում իրականացվող քաղաքականությունը

	
	Սույն իրավական ակտի ընդունմամբ չեն նախատեսվում տվյալ բնագավառում ներկայումս իրականացվող քաղաքականության էական փոփոխություն: Հայաստանի Հանրապետությունում դատարանների շենքերի կառուցումը և վերակառուցումը, դրանց  համապատասխանեցման գործընթացը իրականացվում է ՄԶԸ հետ կնքված միջազգային համաձայնագրերի համաձայն 2001թ. սկսած և ներկայումս նախատեսվում է շարունակել առնվազն մինչև 2012թվականի ավարտը: 

	4.
	Կարգավորման նպատակը և բնույթը

	
	Սույն իրավական ակտի կարգավորման նպատակն է հանդիսանում Հայաստանի Հանրապետության անունից ծրագրի պատվիրատուին մրցույթի հաղթողի հետ պայմանագրային իրավահարաբերությունների ծագման իրավասություն շնորհելն է, ինչը բխում է Հայաստանի Հանրապետության վարչապետի 2007թ. հունիսի 2-ին N 371-Ն «Հայաստանի Հանրապետությանը տրամադրվող վարկային և դրամաշնորհային միջոցների հաշվին իրականացվող «Դատաիրավական նարեփոխումներ երկրորդ» ծրագրի կառավարման խորհրդի կանոնադրությունն ու խորհրդի անհատական կազմը հաստատելու մասին»  որոշման 1-ին կետով հաստատված կանոնադրության 23-րդ կետի  պահանջներից: 

Ներկայումս ՀՀ կառավարության 07.10.2010 թվականի թիվ 1369-Ն որոշման համաձայն ընթանում է ծրագրեր իրականացնող գրասենյակների կանոնադրությունների համապատասխանեցումը նույն որոշման 1-ին կետով հաստատված օրինակելի կանոնադրության պահանջներին: Առաջիկայում գրասենյակի կանոնադրությունը համապատասխանեցնելուց հետո նմանատիպ իրավարաբերությունները կանոնակարգող դրույթ սահմանված է նաև տվյալ որոշմամբ հաստատված օրինակելի կանոնադրոթւյան 25-րդ կետով:  

	5.
	Նախագծի մշակման գործընթացում ներգրավված ինստիտուտները և անձիք

	
	Սույն իրավական ակտի նախագիծը մշակվել է ՀՀ արդարադատության նախարարության կողմից: 

	6.
	Ակնկալվող արդյունքը

	
	Սույն իրավական ակտի ընդունման արդյունքում նախատեսվում է կապալի պայմանագրի կնքում, որի իրականացման արդյունքում մինչև 2012 թվականի առաջին կիսամյակի ավարտը շահագործման պետք է հանձնվի ՀՀ Տավուշի մարզի ընդհանուր իրավասության դատարանի Իջևան քաղաքի նստավայրի նոր շենքը՝ շուրջ 1550քմ ընդհանուր աշխատանքային մակերեսով և հարակից բարեկարգված բակով:   

	7.
	Այլ տեղեկություններ (եթե այդպիսիք առկա են)

	
	


	Պետական բյուջեում կամ տեղական ինքնակառավարման մարմինների բյուջեների վրա ազդեցությունը

	Սույն իրավական ակտի ընդունման կապակցությամբ Հայաստանի Հանրապետության պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացում կամ նվազեցում չի նախատեսվում: Համապատասխան միջոցները Հայաստանի Հանրապետության 2011 թվականի պետական բյուջեում արդեն իսկ նախատեսված են, ինչպես նաև համապատասխան միջոցներ են պլանավորված նաև 2012 թվականի պետական բյուջեում:


	Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	1
	Այլ իրավական ակտերում փոփոխությունների և/կամ լրացումների անհրաժեշտությունը

	
	Նախագծի ընդունման առնչությամբ այլ իրավական ակտերի ընդունման անհրաժեշտություն չի առաջանում

	2
	Միջազգային պայմանագրերով ստանձնած պարտավորությունների հետ համապատասխանությունը

	
	Նախագծի ընդունումը բխում է Հայաստանի Հանրապետության և Միջազգային Զարգացման Ընկերակցության միջև 09.03.2007թ. ստորագրված «Դատաիրավական բարեփոխումներ երկրորդ ծրագիր» վարկային համաձայնագրի դրույթներից և համապատասխանում է Հայաստանի Հանրապետության ստանձնած պարտավորություններին: Համաձայնագրի դրույթների համաձայն գնման ամբողջ գործընթացը և ներկայացված կազմակերպությանը հաղթող ճանաչելու համապատասխան միջնորդությունները պատշաճ համաձայնեցվել են Համաշխարհային Բանկի հետ: 

	3
	Այլ տեղեկություններ (եթե այդպիսիք առկա են)

	
	Նախագիծը մշակված է «Իրավական ակտերի մասին» Հայաստանի Հանրապետության օրենքի պահանջների պահպանմամբ:


	                                   Տեղեկանք հասարակության մասնակցության մասին

	1
	հասարակությանը նախագծի վերաբերյալ իրազեկումը

	
	  Սույն իրավական ակտի նախագծի վերաբերյալ հասարակությունը չի իրազեկվել, քանզի սույն նախագծի կարգավորման առարկա հանդիսացող գնման գործընթացը կարգավորվում է Համաշխարհային Բանկի կողմից սահմանված «Ուղեցույցներ: ԶՎՄԲ փոխառություններ և ՄԶԸ վարկեր» (2004թ. Մայիս ամսին ընդունված և 2006թ. հոկտեմբեր ամսվա խմբագրությամբ փոփոխված) փաստաթղթով: Մասնավորապեոս, տվյալ ուղեցույցների 2.47 կետի պահանջների համաձայն վարկատու երկրները մրցութային հայտեր ներկայացնելու պահից ընդուպ մինչև պաշտոնապես մրցույթի հաղթող ճանաչելը չեն կարող հրապարակել գնման գործընթացի գնահատման, պարզաբանման և պայմանագրերի շնորհման վերաբերյալ տեղեկություններ որևէ երրորդ անձանց, ովքեր ուղղակիորեն և ի պաշտոնե չեն առընչվում տվյալ գնման գործընթացի հետ:   

 Ելնելով վերը նշվածից, հասարակության իրազեկումը տեղի է ունենալու գնման մրցույթի հաղթողի հետ կապալի պայմանագիրը կնքելուց հետո՝ Համաշխարհային Բանկի կողմից սահմանված եղանակով և ծավալով մամուլում համապատասխան հայտարարություն հրապարակելու եղանակով:     

	2
	հասարակության մասնակցությունը նախագծմանը և/կամ քննարկումներին

	
	 Սույն իրավական ակտի նախագծմանը և/կամ քննարկումներին հասարակությունը մասնակցություն չի ունեցել

	4
	Այլ տեղեկություններ (եթե այդպիսիք առկա են)

	
	


Նախագծի վերաբերյալ ստացված դիտողությունների և առաջարկությունների, դրանց ընդունման կամ չընդունման վերաբերյալ ամփոփաթերթ
	Առարկության, առաջարկության հեղինակը¸

Գրության ստացման ամսաթիվը, գրության համարը
	Առարկության. Առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	ՀՀ ֆինանսների նախարար

03.02.2011թ. 

034/852-11

	Նախագծի ներկայացման համար հիմք է ծառայել ՀՀ կառավարության 1999թ. դեկտեմբերի 22-ի N 765 որոշմամբ հաստատված «Օտարերկրյա պետությունների և միջազգային վարկատու կազմակերպությունների կողմից Հայաստանի Հանրապետությանը տրամադրվող վարկային և դրամաշնորհային միջոցների հաշվին նախապատրաստվող և իրականացվող ծրագրերի կառավարման խորհուրդների օրինակելի կանոնադրության» 23-րդ կետը, համաձայն որի մեկ մլն ԱՄՆ-ի դոլար և ավելի գումարով մրցույթների արդյունքները խորհրդի հաստատումից հետո ներկայացվում են Հայաստանի Հանրապետության կառավարություն: Սակայն վերը նշված կանոնադրությունը ուժը կորցրած է ճանաչվել ՀՀ կառավարության 2010 թվականի հոկտեմբերի 7-ի թիվ 1369-Ն որոշմամբ: 

Ելնելով վերոգրյալից` առաջարկում ենք Նախագծում հղում կատարել ոչ թե ՀՀ կառավարության 1999 թվականի դեկտեմբերի 22-ի թիվ 765 որոշմանը, այլ` ՀՀ կառավարության 2010 թվականի հոկտեմբերի 7-ի թիվ 1369-Ն որոշմանը, քանի որ դրանով հաստատված հավելվածի 25-րդ կետով նախատեսվում է, որ հիմնարկի հիմնադրի լիազորություններից է 350 մլն դրամին համարժեք և ավելի գումարով մրցույթների արդյունքների հաստա​տումը: 
	Առաջարկությունը չի ընդունվել հետևյալ պատճառաբանութայմբ. 

Անհրաժեշտ է նշել, որ սույն նախագիծը մշակելիս կիրառվել է անալոգիա, այն է՝ սույն որոշման նախագծի նախաբանում ամրգարվել է ՀՀ կառավարության 30.12.2010թ. թիվ 1754-Ա որոշմամբ ամրագրված և 
նույնաբովանդակ իրավահարաբերություններ կարգավորող իրավական ակտի նախաբանը:

  ՀՀ ֆինանսների նախարարի առաջարկության վերաբերյալ հարկ է նշել նաև, որ ներկա անցումային շրջանում՝ ընդհուպ մինչև ՀՀ կառավարության 07.10.2010 թվականի թիվ 1369-Ն որոշման համաձայն տվյալ գրասենյակի կանոնադրությունը համապատասխանեցնելը նշված որոշման պահանջներին, նույն որոշման 1-ին կետը չի կարող կիրառելի համարվել տվյալ իրավահարաբերությունների նկատմամբ: Հետևաբար, չնայած այն հանգամանքին, որ ՀՀ կառավարության 22.12.1999 թ. N 765 որոշման 1-ին կետի «բ» ենթակետն ուժը կորցրած է ճանաչվել, այնուամենայնիվ, դրանով ուժը կորցրած չի ճանաչվել ՀՀ վարչապետի 02.06.2007թ. N 371-Ն որոշումը, որով իսկ հաստատված է տվյալ ծրագրի կառավարման խորհրդի կանոնադրությունը /վերջին փոփոխությունը կատարվել է ՀՀ վարչապետի 02  փետրվարի  2011  թվականի  N 72  - Ն որոշմամբ/, ինչն էլ հանդիսանում տվյալ իրավահարաբերությունները ներկայումս կարգավորող իրավական ակտ:
	Փոփոխություններ չեն կատարվել  


